
U petak 1.11.2024. godine u prostorijama Druge
osnovne škole Gračanica održana je manifestacija
“Šampioni znanja 2024” u kojoj se promovišu
učenici osnovnih i srednjih škola koji su u
prethodnoj školskoj godini pokazivali da se
učenje,trud i rad isplate i da su svojevrsni šampioni.



Softić Faris IV-a: odlični rezultati na takmičenjima iz oblasti
matematike i fizike 

Laila Isić I-a

Hajdić Adnan III-c: izvanredni rezultati u oblasti
programiranja, matematike i fizike

Oštraković Lamija IV-c: izvanredni rezultati u sportskim
aktivnostima (fudbal,atletika).

Zildžić Dani IV-b: izvanredni rezultati u sportskim
aktivnostima (košarka i atletika)

 

Ovu manifestaciju organizuje Asocijacija Pro-Aktiva Tuzla.

Učenici Gimnazije “ Dr.Mustafa Kamarić ”Gračanica
koji su nagrađeni su:

Samedina Škrebo ll-c: angažman u nastavnim i
vannastavnim aktivnostima.



Ružičasti oktobar -mjesec borbe protivkarcinoma dojke
Nov 1, 2024 

Gošće današnje manifestacije bile su članice udruženja "Moja
istina" čija se predsjednica gđa. Murisa Bričić obratila našim
učenicama ,a svoje životne priče ispričale su i članice :Senada 

Subašić, Edmira Bašić i Džana Hadžibegović Šako.
Današnju manifestaciju organizovala je grupa učenika izborne
nastave biologija-hemija sa svojom mentoricom prof. Samirom
Mejremić, a u pomoć su im pritekle i učenice drugog razreda 

Dženita, Ilma i Sara.
Učenica Dženita Mehanović naslikala je prigodan plakat koji je 

svojevrsna posveta oboljelima.

U petak, 1.novembra su učenici naše škole pripremili
završnu manifestaciju povodom obilježavanja
"Rušičastog oktobra" - mjeseca borbe protiv 

karcinoma dojke.
Mjesec oktobar je inače mjesec kada aktivno radimo

na podizanju svijesti kod učenike i omladine
uopšteno o vrijednosti zdravlja,vrijednosti empatije i
pružanja podrške ljudima koje je zadesila nesreća da

im je zdravlje narušeno, a pogotovo u trenucima kada
samo jedna riječ koja znači dijagnozu preokrene 

njihov život naopačke.
Ta rijea je karcinom ili narodski rečeno RAK, koji je
u poslednje vrijeme poprimio razmjere epidemije, te 

ne bira ni godine, ni pol, ni mjesto, ni vrijeme.



Autor: Hana Junuzović Ia



Akcija Međunarodnog
foruma solidarnosti

EMMAUS
za poplavljena područija BiH

U sklopu kampanje pomoći unesrećenima u
poplavama, Međunarodni forum
solidarnosti EMMAUS je pokrenulo akciju
kupovine stikera u osnovnim i srednjim
školama Tuzlanskog kantona. 

Vijeće učenika je u našoj školi proveo ovu
akciju i prikupljeno je 360 KM (180 stikera).

autor: Lejla Zahirović

Pored toga, Vijeće učenika je
provelo i akciju u kojoj su učenici
i uposlenici prikupili određenu
količinu higijenskih i drugih
potrepština koje će volonteri
Mfs EMMAUS podijeliti u škole u
poplavljenim područjima.



11. NOVEMBAR - DAN POMIRENJA
(ARMISTICE DAY) ILI DAN MAKOVA

(POPPY DAY)
11.novembra učenici IV razreda naše

škole sa profesorom Sanelom
Skopljakom su obilježili Dan pomirenja.

Dan primirja (engleski: Armistice Day) je naziv
za praznik odnosno dan sjećanja kojim se 11.
novembra u nizu država obilježava završetak

prvog svjetskog rata, preciznije primirje koje je
11. novembra 1918. Njemačka potpisala sa

silama Antante i tako okončala
neprijateljstva na Zapadnom frontu. Dan

primirja se na taj dan obilježava u
Ujedinjenom Kraljevstvu, Francuskoj, Belgiji,

Novom Zelandu. 



Pod imenom Dan sjećanja se obilježava u zemljama
Commonwealtha, a pod imenom Dan veterana u SAD.
U Britaniji se često koristi i izraz Dan makova (engleski:

Poppy Day) kao referenca na mak, cvijet koji raste u
Flandriji gdje je poginuo najveći broj britanskih

vojnika.

LAILA ISIĆ I-a



Svjetski dan

“BUDI PROMJENA KOJU ŽELIŠ VIDJETI U SVIJETU.” - MAHATMA GANDHI
13. novembar 2024.

Svjetski dan ljubaznosti se obilježava svake godine 13.
novembra, a sve je započelo 1998. godine s prvom
konferencijom Svjetskog pokreta za ljubaznost. Misija
Svjetskog pokreta ljubaznosti (WKM) je "inspirisati
pojedince i povezati nacije kako bi stvorili ljubazniji svijet". 

Šta to za njih predstavlja ljubaznost, podijelit će sa nama
članice sekcije English Club. Zavirite i u aktivnosti koje su one
sprovele na Svjetski dan ljubaznosti prenešene kroz fotografije.

Postoje brojni načini na koje možemo obilježiti ovaj
poseban dan, a članice sekcije English Club, pod
mentorstvom profesorice Alme Mujkić, pripremile su
instruktivni čas iz matematike, fizike, engleskog i
njemačkog jezika za učenike prvog razreda. Pružile
su nesebičnu pomoć i podijelile svoje znanje sa
učenicima jer, kao što je Robin Sharma rekao:
“Znanje se umnožava dijeljenjem.” 



Dženita Karić:
“Ljubaznost za mene predstavlja čin koji na
licima drugih može izmamiti osmijeh, bilo da
je riječ o komplimentu ili nekoj usluzi. Kroz

ljubaznost iskazujemo poštovanje i
empatiju prema ljudima tako što ih

slušamo, imamo strpljenja i brinemo za
njih. Naša ljubaznost može promijeniti

atmosferu u nekoliko sekundi pa bismo se
svi trebali truditi da je praktikujemo. Načini

na koje možemo izraziti ljubaznost su
brojni, da li to bilo jedno „izgledaš baš
lijepo danas“ ili ponuditi pomoć nekome
kome je ona potrebna, biti zahvalan ili

oprostiti nekome.”

Elma Karić: 
“Za mene ljubaznost

predstavlja nesebičan čin
kojim pomažemo drugima ne

očekujući ništa zauzvrat.”

Laila Isić
Ljubaznost, sama riječ asocira na
ljubav, a svi znamo šta zapravo

ljubav znači. Biti ljubazan i imati
lijepo ponašanje je svakako dobro
za svakog čovjeka, time smo uvijek
raspoloženi, topli, nježni i sretni.

Uz to se stvaraju nova prijateljstva
te prenosimo lijepo raspoloženje

na druge osobe.



Ilma Moralić: 
“Iako bismo trebali svaki dan biti ljubazni,

ovaj nam dan može poslužiti kao podsjetnik
za one veće geste ljubaznosti koje već duže

vrijeme odlažemo ili kao prilika za
razmišljanje o tome koliko smo mi ljubazni
na dnevnoj bazi. Biti ljubazan znači imati
empatiju i suosjećanje, a imati empatiju i
suosjećanje je ono što nas čini čovjekom.

Jedan od mojih dražih trenutaka
ljubaznosti je bio kada sam odradila

volonterski rad sa djecom sa posebnim
potrebama. Zajedno smo pjevali, crtali i

smijali se. Iako sam ja njima trebala
pomoći i biti im podrška, imam osjećaj kao

da su oni više pomogli meni.”

Fatima Aljić: 
“Svjetski dan ljubaznosti za mene predstavlja

priliku da se podsjetimo na važnost malih,
svakodnevnih djela koja mogu imati veliki

uticaj na živote drugih. To je dan kada
možemo slaviti empatiju i podršku koju
pružamo jedni drugima, bez obzira na

međusobne razlike. Pružanjem ljubaznosti
stvaramo pozitivne promjene koje utiču na

cijeli svijet pa tako, što više ljubaznosti
pružamo, svijet postaje bolje mjesto.

Kada sam bila 3. ili 4. razred, imali smo dva
dana zaredom bosanski jezik. Oba dana imali
smo domaći zadatak. Prvi dan, ja sam dobila

pet, a moja prijateljica jedan jer je zaboravila
zadaću. Sutradan, ja sam vidjela da je ona
opet zaboravila zadaću pa sam joj rekla da

zamijenimo sveske. Ovaj put ona je dobila pet,
a ja jedan. Bilo mi je veoma drago što sam je

mogla spasiti od druge slabe ocjene.”



Nejla Džinić:
“Mogli bismo ponuditi pomoć
našim komšijama ako smo u

mogućnosti ili možemo ustupiti
nekome mjesto u autobusu,

udijeliti kompliment, nasmiješiti se
nekome. Za mene ljubaznost

predstavlja ukazivanje dobrote
kojom možemo nekome uljepašati

dan.
Moje iskustvo: Kada odem nani i
djedu u posjetu, uvijek igram šah
sa djedom. To je sitnica koja mu

puno znači.”

Sara Ćudić:
“Ljubaznost je voljeti sebe, oprostiti

sebi, dati sebi drugu šansu. Ljubaznost
je dopustiti sebi da budemo ono što

jesmo, da uzmemo predah i da radimo
ono što nam ispunjava srce. Često

mislimo na ljubaznost kao čin prema
drugim osobama, a zapravo je

podjednako važno pružiti je i samome
sebi.”

“Voditi računa o sebi ne znači “prvo ja”.
To znači “i ja”.” L.R. Knost

Priredila: Sara Ćudić IIIb



-Svjetski dan dijabetesa-

Date: Nov 14, 2024 

Svjetski dan dijabetesa održava

se 14. novembra u čast

rođendana Frederika Bantinga,

jednog od naučnika koji su

otkrili inzulin.

Šecćrna bolest (dijabetes) je hronična
bolest koju karakteriše povećana
razina glukoze u krvi.
Dijabetes predstavlja jednu od najbrže 
rastućih hroničnih bolesti u svijetu.
Učenici naše škole koji pohađaju
izbornu 
nastavu iz biologije-III razred sa svojom
mentoricom prof. Samirom Mejremić
danas su obilježili ovaj značajan
datum.



Provedeno je niz aktivnosti koje su danas
predstavljene učenicima i profesorima
ove škole.
Esma, Segmedina i Sumea pripremile su 
prezentaciju na temu "Dijabetes-
simptomi, tipovi, terapija i prevencija", 
Anela i Zerina provele su anketu u školi o 
tome koliko su učenici upoznati sa 
dijabetesom, da li imaju u porodici
članova koji su oboljeli , te koliko
konzumiraju prerađene sećere. Nadija i
Lejla izradile su prigodne letke. Učenice su
također izradile i plave 
trakice koje su učenici i uposlenici nosili 
danas kao znak podrške oboljelima od
dijabetesa.

radila: Hana Junuzović Ia



Prva nagrada na literarnom konkursu za
našeg Ajdina Karića

14.11.2024.god.

U četvrtak, 14. novembra 2024. godine, uručene
su nagrade pobjednicima konkursa za najbolji
prozni literarni rad koji je Muftijstvo tuzlansko
raspisalo povodom obilježavanja 12. rebiul-
evvela, rođenja poslanika Muhammeda, alejhis
selam.

Na konkursu su učestvovali učenici osnovnih i
srednjih škola s područja Muftiluka tuzlanskog, a
komisija je od 61 pristiglog literarnog rada
odabrala šest najboljih čiji autori su: Zejneb
Halilović, Adna Omerović i Ajna Begić (osnovna
škola), te Ajdin Karić, Amina Ahmetović i Lejla
Kuduzović (srednja škola).



16.NOVEMBAR.
MEĐUNARODNI DAN

TOLERANCIJE
Širom svijeta 16. novembar se

obilježava kao Međunarodni dan
tolerancije.

 
Tolerancija je prema UNESCO-voj
definiciji poštivanje, prihvatanje i
uvažavanje bogatstva različitosti.
Temelji se na znanju, otvorenosti,
komunikaciji i slobodi mišljenja.

 Biti tolerantan znači biti slobodan i
čvrsto se držati svojih uvjerenja i

poštivati da se i drugi drže svojih i
prihvatiti činjenicu da ljudska bića

prirodno različita u svojim
nastupima, situacijama, govoru,
ponašanju i vrijednostima, imaju

pravo živjeti u miru i biti kakvi jesu.



Pedagogica Vedada Đulić u petak, 15.11.,
sa učenicima IIIb je održala radionicu na

temu “Tolerancija”. 

„Da bi verovao u svoj sopstveni put, ne
moraš da dokazuješ da je tuđi put

pogrešan" - Paolo Koehlo

autor:Isić Laila I-a



17.NOVEMBRA - MEĐUNARODNI
DAN SREDNJOŠKOLACA

Međunarodni dan srednjoškolaca se obilježava 17.novembra svake godine. Ovaj dan je
bila prilika da učenici skrenu pažnju svih na prava i izazove s kojima se srednjoškolci

suočavaju širom svijeta.

U ponedjeljak, 18.novembra Vijeće učenika naše gimnazije su organizovali
tradicionalnu šetnju kroz grad Gračanicu, a nakon toga se zasladili čokoladicama.

Također su učestovali u skupljanju učenika u Tuzli, koje je organizovala Mreža vijeća
učenika TK, gdje su zajedno sa ostalim učenicima sa Tuzlasnkog kantona poslali snažnu

poruku.

Na kraju dana, održan je i okrugli sto gdje su razgovarali o važnim pitanjima koja se tiču
njihovog školskog života.







21.11.2024.
KAMPANJA

”KUPUJMO DOMAĆE”-
VOLIMO Bosnu i Hercegovinu
Prema Odluci Vlade Tuzlanskog kantona u periodu
od 18. do 21.novembra 2024.godine provedena je

kampanja ''Kupujmo domaće – volimo Bosnu i
Hercegovinu''.

U Gimnaziji ''Dr. Mustafa Kamarić'' Gračanica
provedene su sljedeće aktivnosti: 

Vođenje dnevnika kupovine, sumiranje
rezultata i napravljen pano gdje su ispisani
najčešće kupovani proizvodi sa oznakom 387 



Sekcija English club je osmislila slogane na
bosanskom i engleskom jeziku koji promovišu
kupovinu domaćih proizvoda
Pripremljen pano sa sloganima i naljepnicama
domaćih proizvoda
Sekcija Grafički dizajn i novinarstvo su osmislili
plakate i brošure koje su u printanoj i
elektronskoj verziji postavljene u školi
Traje akcija ''Pomoć Narodnoj kuhinji Imaret
Tuzla'' tako da su učenici donosili samo
domaće proizvode
Na časovima Odjeljenske zajednice razrednici
su razgovarali sa učenicima na temu važnosti
podrške domaćoj ekonomiji

Laila Isić I-a





domaceKUPUJMO‘



KUPUJMO
DOMAĆE

Gimnazija “Dr. Mustafa Kamarić” Gračanica







GIMNAZIJA ”DR MUSTAFA KAMARIĆ” GRAČANICA

U petak, 22.novembra 2024.godine je u našoj gimnaziji prigodnim sadržajem dramske i

recitatorske sekcije na holu škole obilježen 

25.novembar - Dan državnosti Bosne i Hercegovine. 

AUTOR: AMRA MEŠANOVIĆ IA

DANA DRŽAVNOSTI BOSNE I HERCEGOVINE

OBILJEŽAVANJE 25.NOVEMBRA 

NEKOLIKO SATI RANIJE U JU "OSNOVNOJ
MUZIČKOJ ŠKOLI " GRAČANICA ODRŽANA

JE CENTRALNA PRIREDBA ŠKOLA NA
NIVOU GRADA GRAČANICA POVODOM
OBILJEŽAVANJA 25.NOVEMBRA - DANA
DRŽAVNOSTI BOSNE I HERCEGOVINE.

25.11.2024 GRAD GRAČANICA



ZA SREDNJE ŠKOLE

U utorak 26.11.2024.godine u školskoj sportskoj sali
održano je gradsko odbojkaško takmičenje za djevojke i
dječake, koje je okupilo najbolje pojedince srednjih
škola iz našeg grada. Takmičenje je proteklo u duhu
sportskog nadmetanja, fer-pleja i prijateljske atmosfere,
domaćin današnjeg takmičenja bila je MSŠ Gračanica.



Učenici i učenice Gimnazije osvojili/e su 2.mjesto.
Takmičenje je pokazalo visok nivo odbojkaških vještina
i zajedništva među učenicima. Organizatori takmičenja
profesori Tjelesnog i zdravstvenog odgoja pobrinuli su
se za odličnu organizaciju Gradskog takmičenja u
odbojci. Čestitamo svim učesnicima, posebno zahvala
ide našem Ibri, predsjedniku ŽOK Gračanica, koji se
svake godine pobrine da učenici imaju osvježenje.

Laila Isić I-a



Stručna posjeta
Goethe-institutu i

SARTR-u

U subotu, 30.novembra, su učenici
izborne i dodatne nastave iz

njemačkog jezika, kao i učenici
dramske sekcije bili u posjeti

Sarajevu.

Dan su iskoristili kako bi obišli
Goethe Institut, gdje su kroz igru,
zabavu i programiranje provjerili
svoje znanje njemačkog jezika u

dvije odvojene radionice. Učenici
su imali besplatan ručak i piće.

Nakon ručka uslijedilo je slobodno vrijeme, a u 20:00h
posjetili su Sarajevski ratni teatar kako bi pogledali
predstavu “Totovi” autora Ištvana Erkenja, a u režiji
Andraša Urbana. Predstava je bila zabavna, poučna i

puna skrivenih poruka o kojima vrijedi razmišljati.
Putovanje je bilo uspješno i korisno, a sa putovanja smo
donijeli i nagradu koju je osvojio naš učenik Ajdin Karić.

30.11.2024



autor: Lejla Zahirović


